
E tusa le ata e tasi ma upu e
afe, o le muagagana a Saina i
le fe’au ta’utino e molia e se
ata. Le toeaina o Steve Culver
ma lana uo mamae, Otis, lena e
fefaamafanafana’i ona o lo la
fale ma mea totino ua lepetia e
le afa o Harvey, Houston Texas
i Amerika. E tuua’iina le ova
mafanafana o le ea e mafua ai
le tutupu faalausosoo o afa
malolosi i le lalolagi. Na saini
Amerika i le maliega i Pale ae
na toe faaui i tua e Trump.

Faasoa Leona i le tulaga o gagana a tama a le fanua

O le Aso Toona'i 2 o Setemaii le
ARA Karaiesetete sa fai ai se
faasoaga, e 60 ni faia’oga sa auai.

O le tele o le aufai pepa oi latou o
loo faia’oga i iunivesite atoa nisi o
loo auai i ni poroketi su’esu’e
taugagana i totonu o le itumalo.

E iai le tama’ita’i o Leona Harris.
Na valaauina e fai sana pepa e
faatatau i lana sailiga o fanau a tama
fanua (tangata whenua) i totonu o
Karaiesetete. E valu ni a'oga sa fai
ai lana su’esu’ega.

E lua ni vaega tetele sa talanoa
iai le tama’ita’i su’esue, muamua, o
le tautala i gagana e lua (gaganaii le
fale ma le Igilisi). Lua, o lona
sootaga i le fa’aaogaga o
meafaigaluega faatekonolosi.

Fai mai Leona, o fanau e tutupu
a’e ma gagana e tele, o loo iai tomai
tulaga ese e feso’ota’i ai, 0 se mau e
faavae ai lana sailiga.

Sa ia taumafai e saili pe moni sea
fuaitau i fanau Maori o loo ia

Mo nisi tama, e leai se meaalofa sili i lo le ola. Se vaaiga i le tulaga o le faatafunaga molia e le Afa
o Harvey i Houston Texas. Taimi nei e 44 le aumaliliu, 185,000 fale faaleagaina. Ata Getty Image

su’esu’eina. Sa naunau foi e fia iloa le
sootaga o lena tulagaese ma le
fa’aaogaina e fanau o meafaigaluega
faaonaponei, e iai ipad ma telefoni
feavea'i.

E tasi le mea naia maua maiile
To’atele o matua Maori sa talanoa i ai, o
le popole ne’i faalavelaveina le a’oina o
le gagana Maori i nei mea fou ua avea
ma auala e a’o’oga ai.

E talitonu le to’atele e le tatau ona
lafoa’iina auala tuai, o le isi foi popolega
o le fa’aaogaina o nei meafaigaluega fou
e le masani ai le aumatutua.

O le agaga foi lea o le faasoa a isi sui,
e tatau lava ona faamalosi le fa’aaogaina
o le gagana muamua e tapu’e ai le
amataga o fanau i le olaga a’oa’oina.

O le CLESOL na faamaopoopoina
lenei fono faasoa. Na taape fiafia le fono
ma faalumaga lelei.

Ata: Leona Harris ma Saili Aukuso, o ni
sui la’ua o le faailoga foma’i (PhD) i le
poroketi E Tipu e Rea. Better Start
National Science Challenges.

Ofo a le Leipa mo a’oga e mautinoa o se faatau alumia

| le Aso Lulu ua mavae na faailoa ai
e le ta’ita’i o le Leipa se folafolaga fou e
mautinoa e ono suia le tulaga o le
Palota 2017.

Ua folafola e le ta'ita’i ia Jacinda
Ardern le sauni o lana vaega e ofoina
se tausaga a’'oga e a’o’oga fua ai i latou
i se a'oga teseri (tertiary) poo le tapulaa
lona tolu 0 a’0a’oga.

O lea ofo e mo fanau poo se tasi
faato’a ulufale i se iunivesite poo se
politeki foi. E amata faatino le ofo i le
tausaga fou, 2018, pe afailena e tu
malo le Leipa i le palota o loo faatali.

O lea ofo o le a faaluaina i le 2021,
lona uiga e lua tausaga e mafai ona
a’'oga fua ai se tama poo se teine.

Ona faatoluina lea i le 2024, lona
uiga e tolu tausaga e a’o’oga fua ai.

O le tele o tikeri amata e ta'itolu
tausaga e fai ai o lona uiga e mafai ona
a’o’oga fua le to’atele i lea taimi e
aunoa se tupe e fa’aaluina.

Ae le gata ai iina. Ua tilotilo le Leipa i
se faaopoopoga o le alauni mo le
aua’o’oga e $50 tula’i mai ai le aofa’ii le
$220.00 i le vaiaso.

Ua ta’utino foi lona toe faafo’isia o le
alauni mo i latou o loo saili o latou tikeri
e lua pe tolu a'i.

O sea faamanuiaga sa taofia e le
faigamalo a le National.

Ua fesiligia e le National le tulaga i le
faatupeina o lenei fuafuaga, ae e
mautali le Leipa ona o le tulaga lelei o le
tamaoaiga e pei ona valoia i le isi ono
tausaga.

O se gaioiga foi e lelei mo le Leipa
i le finauga mo le tofi o le atunuu.

E manatua le tula’i mai o le Leipa e
gaoia le palota i le 2005, i lana
folafolaga e soloi ese le tului (interest)
mai tau o tupe faaune maile malo e le
aua’o’oga.

O loo tu pea lena folafolaga e oo mai
i lenei taimi.

O se gaioiga foi e mautinoa e apoina
e le vasega ogatotonu, o loo ua omia i
le tau o le soifuaga ma isi aafiaga taule
tamaoaiga. O la latou palota e ono suia
le faaiuga o le filifiliga a le atunuu.

E mautinoa foi o se tonu e logomalie
mo le vasega pito lalo, o le to’atele o
aiga e aofia ai tagata o atumotu e vaivai
le faasoa.

Ta’ita’i fou o le Leipa: Jacinda Ardern, o le ua filifilia e lana pati e avea le nuu 1 Kanana

| le ofoina mai o se a’'oga e le totogia
o le a faamalosia ai le to’atele o fanau e
finau mo togi NCEA e ulufale ai mo se
tusipasi i le politeki poo le iunivesite foi.

O le a faamalosia ai foi le pitolaau a
matua i le una’ia o fanau i le a’oga ona o
lenei faamama avega i le faasoa.

Atonu o le pepa lea a le Leipa e ono
suia le taaloga. O lea ua iai faatasi ma le
folafolaga o le fausia o ni fale se tele
i Aukilani, faatasi ma se ta’ita’i fou e
lagolagoina e le autalavou, e ono mua le
Leipai le tini.

Ae na te mana’omia le NZ First e
fa’aatoa ai le numera, a o le fesili pe
manana’o i ai le NZ First. Ae pe a foi ni
tuutuuga o sea pa’aga faigaluega.

O loo avea pea A'oga ma se tasi o
mataupu autu i faiga filifiliga a Niu Sila i
soo se palota. E pei ona molimau le
faaiuga o le palota o le 2005, na malo ai
le Leipa i le pepa o mea taua’oga, le le
totogia o se tului faaopoopo (interest) i
aitalafu, na mafua ai ona tu malo. E ono
tupu foi lea mea i lenei palota.

| le ulua’i finauga a ta’ita’i o pati tetele e
lua, ua manino ai le faamuamua a ta’ita’i
i faafitauli tuga e iai le le lava o fale i
Aukilani, le taugata o fale, ua mafua ai
ona gasolo ese le to’atele o faia’oga mai
le itumalo. | le taimi foi e tasi, o le tausiga
o se tamaoaiga maloloina e faamoemoe
i ai na folafolaga uma.

Le au faau’u Iunivesite a Linikone 1 Kenetaperi

Faasea o le Yaciase:

Ua lata mai le palota. O le palota a
Niu Sila o le palota foi a i tatou uma.

O le faamoemoega fia ausia i soo se
vaega faaupufai i taimi faapenei ia mafai
ona ofo atu i le aupalota se tapenaga lelei.
E auala lena i ni polokiki lelei.

| le taaloga o upufai, e toe ina leai se
tuaoi o le polokiki lelei ma le anavatau lelei.
E faapena foi pe a ta’u le polokiki leaga.

Ae i le tele o taimi e maua le tasi ae leai
le isi; € maua polokiki lelei ae faalemaua ni
anavatau lelei.

O polokiki lelei e malo ai se vaega
faaupufai i le palota. O polokiki lelei e
talimana’o i se pasene to’atele o le
aupalota.

O polokiki lelei e atagia ai le atamai
o le ta’ita’iga e faatosina le tagata palota
ma maloina mai lana palota. O le sini o
polokiki lelei ia maua malo ona pau lea.

Se’i tatou tilotilo i se faata’ita’iga o se
anavatau lelei. Aumai lena o le gagana
(language policy).

E le otoe po seliloile faatu a le
National mo le fausia o sana anavatau.

O le leai 0 se anava a le malo o Niu Sila
i gagana o loo avea peama seilai
pulega malo a lenei atunuu. E le gata i le
va fealoaloa’i a o se tulaga ta’uleleia o
Niu Sila i le vaai mai a le lalolagi.

O se mea e le malamalama ai, o le tu
maualuga o Niu Sila i le tulaga o le
atamai ma le poto su’esu’e, ae tuu ane i
se anava e leai. Faapefea ona faamatala
sea mea i se lalolagi ua amana’ia le taua
0 gaganai atina’e o a'oga ma le
tamaoa’iga?

Ua tatou malamalama i le mafuaaga.

E le o se polokiki lelei, tainane le
maumaututu o molimau a tagata su’esu’e
o se anava lelei. Ua iai molimau fanua e
faamaonia ai lona lelei. Ao le lave e le o
se polokiki e lagolagoina e le to’atele.

E faigofie le tali a se vaega faaupufai,
afai e le o se polokiki lelei, e sili le
faataatia. Aua le lagaina a’e.

Ina ua laga a’e e le National le mataupu
lenei na vave ona tali mai le Leipa e
taugata, e leai ni tupe e totogi ai faia’oga
e a’oina isi gagana.

Ua tatou malamalama i le mafua’aga.

E tauai le Leipa le palota a faia’oga o
loo faumalo i le pasene o le palota; i latou
e mafuli i le lagolagoina o le na o le Igilisi;
e le faatusatusaina le na o sina pasene o
faia’oga Pasefika ma isi e ‘au i le faia o se
anava o gagana i le to’atele..

O se tasi o tamalii Samoa sa tautua mo
a'oga i Aotearoa nei, na faamavae mai

lona tofiga o se fautua i mea tau Pasefika,
ona o lona le fiafia i le tali mai a le malo
i lenei lava mataupu.

Ua ia faatau atu sana Iu’i i le Leipa, poo le
a sana tali atu i le faatu lenei a le National.

O lea ua tali mai le Leipa e taugata, e le
faigofie sona faatinoga.

E le o se ituaiga tali lenei e tatau ona
aumai e se pati e pei o le Leipa, i sana
aupalota e tumu i tagata o lanu ma gagana
eseese. O tali nei e te maua maiile Act
ma isi e ‘au lava latou i le na o le Igilisi.

| le nofoaiga umi a Helen Clark sa faapea
e muamua le Leipa, aemaise o se palemia
e agaga i mea taugagana ma faatufugaga
faaPasefika. Ua siliga lea. A o loo faatali
pea tagata Pasefika Niu Sila i se tali.

Ua tatou iloa le isi itu o polokiki, e moni
lava le lagona o le fefe ma le faamata’uina;
le popole ne’i ave e le Toga le Samoa le isi
le galuega, tainane o le tali lea i le faafitauli
o a tatou tamaiti.

Ona taamilo ai pea lava leaii le li’'o e leai
se muta’aga. Tula’i mai nisi ta’ita’i fou ma
faatutu mai nisi polokiki fou e lelei mo a
latou vaega faaupufai. E lelei mo le to’atele
ae lé mo le to’alaiti. O lena to’alaiti e aofia
ai Samoa ma le Pasefika.

O se mea lelei ua lagaina e le National.
O se faata’ita’iga lelei i isi pati i le lototele e
faia ni faaiuga faigata, e ui o se polokiki e le
tausaafia.

E moni e le i maopoopo se tuufaatasiga
o lana anava, a o le mea taua o le si'i
muamua o le lima i luga. E malosi le
manatu o le a tulituliloa lea fuafuaga a le
National pe a toe tula’i mai i le pule.

Ae tusaile IU’i a le faia’oga, o le a tatou
faatali pe toe tali mai Ardern ma le vaega.

O iai le avanoa e toe fetuuna’i ai le tofa
aua le tapuaiga a ona suipalota Pasefika.

“mafaufauga o le vaiaso”

E le taua poo ai lo’'u tama. E taua mea
ou te manatua ai o ia. Anne Sexton

Tlimana o Pola

Konesepi ‘tama’
ma lona vao
faauigaga

E mua lava le faafetaiilo tatou Tama
Faavavau. Ui1i le leo o le faanoanoa mo
nisi o tatou uso faitau, ae oso pea le la e
aumai le mafanafana.

O le vaiaso lenei o ‘tama’ 1 Niu Sila,
tatou te to manatu aii1o tatou tamaio
latou sao lelei 1 o tatou olaga.

Sa ou nofo ma mafaufau 1 le konesepi
lea o le tama.

I le lotoa a’oga o le tama faia’oga, o le
tama pule e faigofie; 1 le lotu, ua fai s1
lavelave, a ta’u tama ua e taumate poo le
tama faifeau, poo le toeaina o le mata-
galuega, poo patele poo le sea, e ese mai
le faifeau tausinuu. Tama o le galuega
ua numi teisi, poo faifeau e faasino 1 a1
poo tiakono o le aulotu. E tau manino le
Katoliko aua a ta’u le tama pa’ia e iloa
uma lava le e faasino 1 ai. O le isi tama
o patele.

Faapena foi le konesepi ‘tina.’ O le tele
o aiga ua valaau o latou tina ia Tina. Ae
toe valaau foi le faletua o le faifeau ia
Tina; tusa pe laitiiti.

I la tatou gagana o le tama e faasino 1
le ulu o le aiga. Ta’ita’i o le aiga o le sa’o
o le aiga. Ta’ita’1 o le nuu o le tu'ua. E
leai se ‘o le tama o le nuu. Ua ou faalogo
ua faalagi e nisi le pulenuu o le tama
o le nuu.

E 1ai nai faletua talavou o faifeau o lo'u
aiga, ou te fesilii ai. O la latou mau, e
sa’o a’u, a o aulotu lava ina faasasano pe
taufaase’e foi.

O upu faamama’i sa ou faalogoiaii
aso la o le Si’aula e valaau ai se tina
matua ae tali mai, Tae, 1a te oe.

I su’esu’ega a Pole, o Tama ma Tina e
ta’a’ina mai Fafo, e ia1 Mama, Papa,
Mom. O tatou 1a mai anamua e valaau
lava le 1igoa o le tagata.

O la’u masani, e ta’u lava le igoa o lo'u
tama. Ae a leai loa sa’u penisini ona sui
lea 1a Tama. O lana tali, ‘A e mana’o1 se
mea ona e tautala sa’o mai lea ae ‘aua e
te faase’ea lou tama, e te valea ai. O se
lesona aoga lea mo a’u.

Afai la o le pope o le Tama Paia, Kim
Jong-un o le Tama o le Atunuu, a o
Trump o le Tama o le Lalolagi, o1
talofa e. O lea e molimau le tusi o le
Palemia na toe faaui i tua e Talofa e le
igoa o lona atunuu mai le maliega.

Fai mai Trump e leaga le ulu o Kim
Jong-un o Kolea Matu, a o lea na saini
Korea Matu i1 le maliega 1 Pale. O aila le
Tama e leaga le ulu? O ai le tama lea e
manatu faapito? Ai fol o se mauoa.

Ia, 0 nai motuga manatu. E le fai a’1. A
1a manuia tele le Aso o Tama.

E fia avea lenei vaega o le tala o se faamanatu i le tuua o le mafutaga e le tina ia Faufili Solinuu Fesola’i Tavita

O le uili a Mareta

O loo gata mai la tatou talai le fono a
le fanau, e fia maua sa latou tonu i le
mataupu i le uili a lo latou tina. Ua te'ena
e le ulumatua, Siaosi, le fuafuaga a ona
uso ma tuafafine, o le so'oga lenei.

Na pulato’a atu Siaosi i ona tei laiti, i
lana vaai e pei lava o sana fanau i latou
uma. Talu ona maliu lo latou tama ua pei
lava ia o le faatama o le aiga. E faapea
foi le faiga o ia e i latou, e pei o so latou
tama ae le o se uso poo se tuagane. O ia
le sulufad'iga pe a fia maua se fesoasoani.

O le iuga ua lavelavea ai i pisinisi a
Siaosi ma lona faletua. Tata'i atu i lea
inivesi e gau, femaulu atu i lea sikimi na
o tupe e alu ai, folafola le milionea o i
latou uma pe a tofu ma se ta'i $10 afe e
fai sea ai i se pisinisi suauu i Texas, ua
atoa nei le 10 tausaga e lei toe afea i se
talanoaga. O |é ana le pisinisi o le tua-
gane matua o Simela. Ae iloa ane le sa'o,
o le taimi lea o loo loka i Meleisia i le
faatauina o pauta faasdina.

Na tagi mai i lona tuafafine i se tupe
e totogi ai sana loia, ma togi tupe ai
faamasino pe maua ai se lavea'i. Na te
mana'omia se $1 miliona tala Amerika.
Ua uma ona tali i ai le fafine e faatali
mai, aua le popole.

E$5 miliona o loo mana'omia vave e ni
faletupe tetele se tolu. Afai e siliga aso
ua tuu mai, o le a faatau uma loa mea-
totino a Siaosi ma onha uso ma tuafafine,
e totogi ai, e pei ona mua'i ta'ua i le tala.

Ae e le td'ua qi isi aafiaga e iai le
faailoaina o i latou o ni e ua gau pisinisi,
le ta'uvalea o igoa sa ta'uleleia, e aofia ai
ma le igoa o le aiga.

O lenei tala i le malo o lo latou tina ua
pei lava o se tali e aumai sa'o i le nofoalii
o le Tamai Mamoe. Se taimi ina a fetaui.

Ua vave ona toe mafaufau le tagata ia
i aso a o laiti ma toaaga i le a'oga Aso
Sa, ma tilotilo i le ata o le Faaola o loo
sii i ona aao ni fama'i mamoe se lua,
pa'epa’e le tasi ae uliuli le isi.

E alofa lava le Alii i tagata uma, pe
uliuli le amio ae le suia ai lona alofa.

Ua toe manatua uma pese a o iti, Iesu
alofa ia i fatou uma, e le misi se upu.

O lenei malo o lo latou tina o se taui o
a latou amioga lelei a o iti. Pau lea, 0 le a
faaloloto ai le to'atasi ae matamata isi.

Ua goga le fono ua leai se isi e toe
pisa, e fia maua uma upu o le fuafuaga a
Siaosi.

"Ua lelei ua tou o mai. O la'u fuafuaga

lenei," o Siaosi lea. "Ou te le manad'o e fai
le mea lena na tou fai mai ai, e ave lo
tatou tina i le faamasinoga, e Ié lelei mo
tatou i le vaai mai a o tatou aiga ma le
atunuu. E iai le isi auala.

"Na ou talanoa i la'u uo loia o lana tala
e seasea suia tuutuuga o se uilia o ola le
e ana le uili; vagana ua maliu ona avanoa
lea o suli e finauina.

"O le isi mea e le faapea o se ma'i mo'i
le tama lea, o le faamad'ima'i. E le se vale
mo'i o le vale faatd'itd'i. Lena tou te iloa
na ona vasi o le tama lea a le loomatua ae
le valea. Lea ua mafuta ma le polofesa
litaea lea ua poto i mea tau tupe lona
uiga e leai sa tatou tali pe a iloilo lelei le
mataupu.

"Olealale tonu?" o le oso mai leaale
fafine o Simela. O lana togafiti, e foliga
e ta'u atu i isi la te lei talanoaina muamua
ma Siaosi se tonu e fai. O le tonu lava ia
a Siaosi. O ia lava foi, Simela, o se tama'i
mamoe e fiafia le Alii e sapai i ona aao.

Ae i le vaai a isi ua masani ai, o le
fafine ua lava le potomasani i le faiva o
le pepelo ma le faafoliga.”

"Ou te mana'o e aumai le tama iinei," o
Siaosi lea. "Aumai tatou talanoa. Ia fai
sana tautoga i le Tusi Paia, e ta'utino a o
tatou faalogologo, na te le talia le
fuafuaga lea a le loomatua mo ia.

"O le a pu'e lelei i le video ma ave e
faamatamata ai le loomatua ma le loia.
Ua lava lena e toe sui ai le fuafuaga a lo
tatou tina. Ae tuu mai ia te a'u ou te
faafesootad'ia . . ."

O le uso lona lua na fesili, "Ona pau
lena o le fuafuaga? Ae faafefea pe a le
fia auai Filo i la tatou tonu?”

E le'i tuai le tali a le td'itd'ifono, e
foliga ua leva ona nofo ma le isi faaiuga
e faaleoleo.

“"Afai e musu, ona tatou tilotilo lea i se
isi filifiliga. O Filo e ma'i, e moni e le ma'i
tele, ae o lena tou te iloa a 0so le sela ae
leai ni fualaau e telé le afaina.

"Afai e alu, e alu lava ona o fualaau, e
le tatau ona tuud'iina se isi, e mo'i e
lagona so tatou faanoanoa ae e le umi.
Ae afai o le auala lea tatou te alolofa
faamaoni ai i a Filo, ia, e siliatuleailo le
nofo mai ae tatou te le alolofa i ai.

"Ou te mana'o ia ou tou iloa e lei
faigofie ia te a'u le vaega lona lua lenei
o le fuafuaga . . Pe afai lena e te'ena la
tatou talosagal Ae ua ou manatu ona pau
lea o le mea e faasaoina ai tatou uma.

Faasao lo'u masiasi, le masiasi o lo'u to'alua
ma le fanau. E faapena foi ia te outou
uma. E faapena foi i le igoa o lo tatou
tama, e oo lava i lo tatou tina. Aua a
ta'uvalea tatou ua ta'uleaga ai foi ma la'ua.

O loo saunoa pea Siaosi.

"O se tupe telé le $40 miliona, e lava
ma totoe e fau ai se tama'i falesa e faa-
manatu ai Filo, fau sona faatusa ld'au i le
pito i luma; o le a maua ai se mapusaga o
lona tina mai le tete'aga ma lana tama. E
mafai foi ona tatou ulufale i le falesa ma
tatalo faatoese i le mea ua tatou faia.

Na tata’e faafuase'i e se pa'd
faalavelave le pai taufaafefe o upu. O le
pusi fagafao uliuli sa nofo i luga o le
faamalama, ua valusi le tioata i ona lima;

o se lelefua o loo su'e mai sona auala i
totonu o le fale. E fia sau i le malamalama
ae faalavelave le tioata mafiafia.

Na avea lea ma periota e manava ai
Siaosi a o taufai avatu uma le vaai a le
aufono i le mea o loo tupu. Ua faatetele le
pa’é, le naunau mai o le lelefua ae taofi e
le tioata ma le naunau atu o le pusi e pu'e,
ona tu lea o le fafine o Simela, ua alu atu
i le ave le pusi i fafo.

E le'i pine le tuvae i fafo ae vaai ati le
aufono ua u mai e le pusi le lelefua i lona
gutu ma tilotilo mai i fotonu.

E lei toe iai se isi na tautala, ua
mafaufau le tagata lava iai aga o le po, le
pusi uliuli le iniseti e pei o ni faali'a.

E lei lelei se moe a Siaosi, e faapena foi
isi. Na miti o ia i se agelu sa taumafai e
ulufale mai i totonu o lo latou fale. E iai se
fe'au taua na sau e ta'u mai. O le fe'au mai
lona tama o Siaosi matua. Ae e le'i mafai.
O lona to'alua o Simela ua liua i se taika
uliuli, ua na osofd'i le agelu ma maliu ai.

Na nofo tata a'e i luga Siaosi, ua li'a ma
toe ita i le mea a lona to'alua ua fai, lenei
ua misi ia te ia le fe'au. . "Papa, o le a le
mea e te mana'o ai?” o lana tuumumusu lea
e fia iloa. Na faliu i ona autafa ina ua
lagona atu le moe tautala a lona to'alua,
"Tulei. Tulei loa, Tulei loa i lalo . ."

O le a se tali a Filo? E fa'aauau pea.

01—09 SETEMA

01
1872 Katoliko: To’alua sui o
Samoa e faaagaaga mo le
‘taupousa’

1900 Tatala Atauloma A’oga a
Teine i Tutuila, 65 le aofa’i

1905 Tufa atu uluai kopi o le
Savali i le gagana Samoa

1985 Tatala Malumalu Baha’i
i Afiamalu

02
1879 Maliega e pulea Apia e
se pulega fou tuma’oti

03
1939 Amata Taua 2 Lalolagi

2011 uluai faaali le Tulafale
(Orator) i Venise ltalia

04
1871 Le uluai meli i Apia, mai
le vaa Alameda mai Honolulu

1888 Tu’i Manono ma Apolima
e le Adler, manuao Siamani

1997 Tatala le lotoa a’oga
Papaigalagala (NUS), Vaivase

2015 Talimalo Samoa Taaloga
Talavou Taupulega Peretania

06
1984 Talanoa Samoa e lua
mo le tuufaatasi

07
1866 Pa se mafui’e tatanuii
gata o Manu’a, faamau e le alii
faifeau Lalotoga o Ta’uga

2009 Sui le itu e feoa’i ai
taavale i Samoa

08
1857 Taunuu Misi Taiseni i
Manono, toe amata misiona
Uesiliana

1979 Taaloga Pii: Pita Maivia
ma Harley Race, Apia Park

Setema i le Tala Faasolo o Niu Sila

02 Set 1960. Olimipeka Roma. Auro
mo Peter Snell ma Murray Halberg
03 Set 1958. Uluai ta’otoga o le fatu e

le foma’i Niu Sila, Brian Barratt-Boyes

E i 04 Set 2010. To le mafuie i le itumalo

NIUPAC
PUBLICATION

Email: evaleon.books@gmail.com
Phone: (03) 382-6674

Postal: 39 Basingstoke Street,
Aranui, Christchurch 8061

All rights reserved. This bulletin and its content is
protected by copyright laws of New Zealand and
international conventions. Except for educational
purposes, any other activity pertaining to its use is
prohibited. OLA understands the rights of other
copyright holders whose material we use and
acknowledge always—apart from our own.

NIUPAC 2011

Editors:

Levi Sogimalepuavai Tavita ~ ltavita8@gmail.com
Muliagatele V. Fetui ~ v.fetui@auckland.ac.nz
Saili Aukuso ~ saili.niupac@gmail.com

manino le agaga o le finau a ta’ita’i o le
atunuu ia le na o le tuto’atasi 1 upufai o
le malo, a ia faapena ona tu ma’oti i le
tulaga 1 a’oga. A’oga o le tasi vaega e
iloa ai le mafaia e se nuu ona pulea ia lava; i lona
mafaufau e aunoa ma le faatonuina pea e pule
tuai mai fafo. Uluai tupu lea i le faavaeina o le
Kolisi 0 Samoa saunia ai se vaega mo le ulufale
atu 1 iunivesite 1 Niu Sila. Te’a atu le tuto’atasi
ua iloa e nisi ta’ita’i le mana’omia o se iunivesite
a Samoa lava ia. E 1ai ona pasia le tulafono o le
Tunivesite Aoao a Samoa1le 1984.11e $5 na
togia 1 le tala o le tupe a Tofilau mo lona
faavaeina na tupu malie a’e ai, mai nofoaga e
1ai Malifa, seia avea Le Papaigalagala ma ona
nofoaga autu ina ua tatala i le 1997. Ua 20 nei
tausaga talu ai a ua ial uma ana a’oga i totonu
o le lotoa 1 Vaivase. I le 2014 na faaopoopo atu ai
le a’oga faafoma’i i le lisi e aofia a1 Fefaatauaiga,
Pisinisi, Matata Eseese, Tausima’i, Saienisi,
Enisinia, Tekonolosi, A’'oga. E taualuga lena i le
a’oga o mataupu Samoa, aloa’ia 1le 1999, e iai
tusipasi ua ofoina. Ia Aperila 2017, na faauu ai
lana uluai foma’i (PhD) Samoa, e atoa aile 33
tausaga talu lona faavaeina. Mai le 54 tamaiti
na amata aiile 1984 ua laasia le 1000 o le
aua’o’oga ma se aufaigaluega e 300 o loo ua
‘ainaina le Papaigalagala. I le tele o ona itu lelei,
e le tauilo le taua o le avanoa ua mafai ona tatala
atu ai se faasoa o le atamai i le to’atele o fanau a
Samoa. O lea avanoa sa le’i ial muamua ona o le
utiuti o le faasoa tautupe poo sikolasipi foi e
faalagolago 1 ai le malo mai atunuu 1 fafo.

e

Sponsors:

New Zealand

A7\ o]\ §:Teole] CW.-@ NIUPAC PUBLISHING

Telefoni (03) 382-6674. Imeli: evaleon.books@gmail.com

Tautua e ala i le
gaosia o alaga’oa mo
a’oga (tusi mo le
a’oa’oina o le faitau i
le gagana Samoa, tusi
e a’oa’o ai gagana,

kalena, posters, year-

Lottery Commission

books, brochures). E
tautua fo’i i le fa’alili-
uga o gagana, ma le
tapenaina o ni tusi e
fia lomia i so’o se
sionara o fatuga.

Levi Tavita

Greens o se
tasi filifiliga
lelei mo a’oga

PASI ATU LA LA @&
TATOU PULETINI -

ILE TOU A0GA, @~
AIGA, LOU TUAOIL, = mgded§88  ©uilavai faafitauli faalelotoifale
AU UO, E AOGA MO R o1 Cmonee e g e
LE FANAU A'OGA

taulagalaga lelei e le 0 maua e pati tetele.

I le fatu o le anava a le Greens lana
fuafuaga ua ta’ua o le siamupini a tamaiti,
o se tagata faigaluega na te tauavea le tiute
o taliilna o0 mana’oga faapitoa, ae avanoa ai
faia’oga e faila latou galuega o le a’oa’o.

E fua le a’ofai o siamupini i1 le 400 tamaiti
1le 1. O lea faiga, fai mai le Greens, o le a
faasao ai faia’oga mai faafitauli vale ma
maua le fiafia e faatino ai le galuega.

E iloga le Greens mai isi vaega i la latou
faamamafa 1 mana’oga o fanau e ese mai le
to’atele.

. o o _ O is1 nei a latou anavatau a’oga:
Ia 1latou e silafia le suafa e le tau faailoaina, talu lona maliu =~ |  pagvae se saofaga e $5 miliona i le

1le 1910 o loo avea pea le 1igoa o Leo Tolstoy ma se tasi aupito  tausaga e mafai ai ona auai fanau e

Igoa: Leo Tolstoy

Aso Fanau: 09 Setema 1828
Ausiga: se tasiiloga i le faiva
o le tusitala ‘talafatu’, tusia le

Taua ma le Filemu, Ana Karenina
Fetu: Veko

lausilafia 1 konetineta uma o le lalolagi, e atagia ai lona faapitoa o latou mana’oga 1 api a’oga faatasi
alofagia e le aufaitau aoao. E silia se 100 ni gagana ua liliuina ma isi fanau

1 al ana galuega. O ana tala ta’'uta’ua e faavae uma 1 ni mea « Togia se $215 miliona i le isi tolu
tutupu taule tala faasolo o lona atunuu ma Europa o lona tausaga e faatupe ai le ORS (mea tau
taimi. E ta’utino ma auiliili lona faaleoina. O mea foi e aafia alaga’oa) ma le EIS (tautua e avatu vave ai
tonu ai i feuma’iga ma lona sosaiete. O anotusi o ana galuega 1€ fesoasoani i fanau)

e ave al le faataua 1 tagata lautele ma faatauvaa, e momoli 1 «  Inivesi se $25 miliona i le isi 3 tausaga

1 le atina’e o faia’oga 1 tomai e lagolago ai1
mana’oga faapitoa

. Totogi sa’o atu e le malo le
aufaigaluega lagolago (support staff).

. Faamalosia aia tatau a fanauoile
tulafono e taofia ai le te’ena mai e a’oga,
aemaise fanau e faapitoa o latou mana’o.

lana vaai o se faataua le amio lelel ma le olaga faigofie. Ua
tala’iina foi o se alii faiuta 1 manatu ma taofi e momoli maii
totonu o ana fatuga. O 1latou e pei o Mahatma Gandhi ma
Martin Luther King Jnr na avea mona soo 1 ona taofi o auala
o le filemu e tetee atu ai1i le fili. O lona uso na una’ia ina ua
1loa se taleniia te 1a. O lana ulua’i tala o lena 1 mea sa tutupu
1 lona olaga laitiiti. Ua avea ana galuega ma autu o suesuega i
fausaga o tusitusiga 1 gagana i1 le mau potua’oga a le lalolagi.

Pom MA PMA gpei lava V(o . \
www.0la888.com a7 [ .

sivaale

ATI A’E UPU:

vasega ogatotonu (nauna, soanauna). 1. o le vaega o se nuu
poo se sosaiete e pito i totonu o le vaega pito i luga, ma le vaega
pito i lalo; i latou na e mautomai i faiva e iai enisinia, foma'’i, loia
ma isi. 2. e faatatau i lenei vasega.




